
ABSTRAK 

Pendidikan al-Quran merupakan model pendidikan Rabbani yang sesuai 

untuk mendidik manusia sejagat ke jalan yang benar. Oleh itu, Pendidikan 

al-Quran perlu diberi perhatian sewajarnya supaya ia dapat menjadi model 

pendidikan untuk mendidik manusia menuju kesejahteraan di dunia dan 

akhirat. Kajian ini dijalankan untuk   menjelaskan konsep pendidikan al-

Qur’an, ciri-ciri, matlamat serta kaedah pendidikan secara umum yang 

terdapat dalam ayat al-Quran berdasarkan beberapa buah tafsir, antaranya  

tafsir FÊ ZilÉl al-Qur’Én. Pengumpulan data dalam kajian ini 

menggunakan mentode historis dan dokumentasi. Analisis data dalam 

kajian ini pula menggunakan metod induktif, deduktif dan komperatif.   

Hasil kajian menunjukkan pendidikan al-Quaran merupakan pendidikan 

Rabbani yang mempunyai  ciri-ciri tertentu, matlamat serta kaedah yang 

sesuai untuk manusia sejagat pada sepanjang zaman. 

 

Kata Kunci :  Konsep, pendidikan, al-Quran 

ABSTRACT 

Quranic education is a suitable model of Rabbani education to educate the 

universal human being to the right path. Therefore, Quranic Education 

needs to be given due attention so that it can be a model of education to 

educate people towards prosperity in this world and the hereafter. This 

study was conducted to explain the concept of al-Qur’an education, 

characteristics, goals and methods of education in general found in the 

verses of the Qur’an based on several interpretations including tafsir FÊ 

ZilÉl al-Qur’Én. Data collection used in this study were historical methods 

and documentation. The analysis of the data were a combination of 

inductive, deductive and comparative methods. The results show that al-

Quran education is a Rabbani education that has certain characteristics, 

goals and methods that are suitable for universal human beings 

throughout the ages 

PENDAHULUAN 

Al-Qur’an merupakan sumber utama yang mencakupi segala aspek kehidupan manusia 

termasuk aspek pendidikan yang merupakan aspek paling penting dalam pembangunan 

insan sejajar dengan ayat yang diturunkan di awal surah al-‘Alaq ayat 1-5 di mana ia 

menekankan aspak pendidikan. Firman Allah s.w.t: 

سْما رَباِّكَ الَّذاي خَلَقَ  نسَانَ مانْ عَلَق  خَلَقَ  ﴾١﴿ اقْ رأَْ بِا اقْ رأَْ وَرَبُّكَ  ﴾٢﴿ الْْا
لْقَلَما  ﴾٣﴿ الَْْكْرَم   نسَانَ مَا لََْ يَ عْلَمْ  ﴾٤﴿ الَّذاي عَلَّمَ بِا  ﴾٥﴿ عَلَّمَ الْْا

Maksudnya: Bacalah (wahai Muhammad) dengan nama 

Tuhanmu yang menciptakan (sekalian makhluk). Ia menciptakan 

manusia dari sebuku darah beku. Bacalah, dengan Tuhanmu 

Yang Maha Pemurah. Yang mengajar manusia melalui pena dan 

tulisan. Ia mengajarkan manusia apa yang tidak diketahuinya.  
 

Suruhan membaca, mengkaji dan meneliti merupakan salah satu proses pendidikan. 

Ayat di atas menuntut supaya kajian dan pembacaan berlaku hanya di atas nama Allah, 

Tuhan yang menciptakan manusia dan Tuhan Yang Maha Pemurah serta Tuhan yang 

mengajar segala ilmu yang tidak diketahui manusia. Oleh itu, jelas bahawa dalam kajian dan 

pembacaan perlu dirujuk kepada perlembagaan dan wahyu yang diturunkan kepada nabi 

Muhammad s.a.w iaitu kitab suci al-Qur’an. 

Definisi Pendidikan dalam Al-Qur’an 

Perkataan pendidikan dalam bahasa Melayu merupakan kata nama terbitan daripada kata 

akar “didik” yang membawa maksud jaga, pelihara dan ajar. Perkataan pendidikan juga 

sinonim dengan perkataan ajaran, latihan, tarbiah, pelajaran, bimbingan, asuhan dan tunjuk 

ajar. Dalam bahasa Inggeris pula, pendidikan disebut sebagai education yang berasal 

daripada cantuman dua perkataan dalam bahasa latin iaitu e’ex dan ducereduc yang 

membawa erti memimpin serta mengumpul maklumat ke dalam diri bagi membentuk bakat.4  

Dalam bahasa arab, terdapat beberapa perkataan yang merujuk kepada pendidikan. Antara 

perkataan yang selalu digunakan ialah tarbiyyah, ta’lêm dan ta’dêb5:  

Tarbiyah.  

Perkataan tarbiyah berasal daripada kata dasar  َّرَب yang bermaksud mengasuh, memelihara 

dan memimpin.  Ia merujuk kepada proses perkembangan potensi individu, mengasuh atau 

mendidik untuk menuju kepada satu keadaan yang selesa dan matang6.                         

 
4 Abdullah Ishak, 1995,  Pendidikan Islam dan Pengaruhnya di Malaysia. Kuala Lumpur: Dewan Bahasa dan 

Pustaka 
5 Rosnani Hashim, 2006, Falsafah penyelidikan pendidikan dari perspektif Islam: Konsep dan matlamat. Jurnal 

Pendidikan Islam. Jil. 12. Bil. 1. Julai 2006 
6 Halsted, J. M, 2004, An Islamic concept of education. Comparative Education. Vol. 40. No. 4. (Nov. 2004): 

h. 517-529. 



AL-BASIRAH 

Volume 10, No 2, pp. 1-17, Dec 2020 

3 

Ta’lÊm  

Ta’lÊm ialah perkataan berasal daripada kata kerja bahasa Arab  َعَلام  yang memberi maksud 

mengetahui, memberitahu, melihat, mencerap dan menganggap. Ia juga merujuk kepada 

proses menyampaikan atau menerima ilmu pengetahuan yang kebiasaannya didapati melalui 

latihan, arahan, tunjuk ajar atau lain-lain bentuk pengajaran.7  

Ta’dÊb  

Perkataan ta’dÊb berasal daripada  َأدَ ب  yang memberi erti memperhalusi, berdisiplin dan 

berbudaya. Ia merujuk kepada proses pembinaan watak dan pengajaran asas-asas penting 

untuk hidup bermasyarakat termasuk memahami dan menerima prinsip yang paling asas 

sekali iaitu keadilan8. 

Berdasarkan definisi di atas boleh dirumuskan bahawa al-Qur’an berfungsi sebagai 

panduan untuk mendidik, mengajar dan membentuk manusia serta mengeluarkan mereka 

daripada kesesatan kepada kebenaran bertepatan dengan kandungannya yang diturunkan 

kepada nabi Muhammad s.a.w. melalui jibril as. Firman Allah dalam ayat 1 surah Ibrahim; 

راطا  الر كاتابٌ أنَزلَناه  إاليَكَ لات خراجَ النِّاسَ مانَ الظُّل ماتا إالََ النِّورا بِااذنا رَبِاِّام إالَ صا
 ﴾١﴿ العَزيزا الحمَيدا 

Maksudnya: Alif, Laam, Raa. Inilah Kitab yang Kami turunkan 

kepadamu (Wahai Muhammad) supaya engkau mengeluarkan 

umat manusia seluruhnya dari gelap gelita kepada cahaya iman 

dengan izin Tuhan mereka ke jalan Allah Yang Maha Kuasa, lagi 

Maha Terpuji. 

 

Al-Qur’an juga mengajar ilmu kepada manusia seperti dalam peristiwa yang berlaku 

ketika mana Allah s.w.t mengajar manusia pertama iaitu nabi Adam untuk mengenali nama 

segala makhluk ciptaanNya serta mengajarnya segala bahasa yang digunakan untuk 

berinteraksi sesama manusia. Pengajaran ini agar nabi Adam dapat meneruskan 

kehidupannya di atas muka bumi. Firman Allah:  

سْْاَءا هَ ؤ لََءا إان  وَعَلَّمَ آدَمَ الَْْسْْاَءَ ك لَّهَا ثُ َّ عَرَضَه مْ عَلَى الْمَلََئاكَةا فَ قَالَ أنَبائ ونِا بِاَ
 ﴾٣١﴿ ك نت مْ صَاداقايَ 

Maksudnya: Dan Dia telah mengajarkan Nabi Adam, akan 

segala nama benda-benda dan kesemuanya, kemudian 

ditunjukkannya kepada malaikat lalu Ia berfirman: Terangkanlah 

kepada-Ku nama benda-benda ini semuanya, jika kamu 

golongan yang benar. 
 

 

 
7 Ibid 
8 Syed Muhammad Naquib, 1979, Preliminary thoughts on the nature of knowledge and the definition and 

aims in educations. al-Attas, S.M.N (pynt.). Aims and Objectives of Islamic education, h. 19-47. London: 

Hodder & Stoughton 

Melalui al-Quran juga, Allah s.w.t telah mendidik manusia dan membentuk mereka 

dengan sifat terpuji seperti mana hadis Nabi s.a.w:9 

 ْ ْ رَبِاِّ فأََحْسَنَ تََْدايْبا  أدََّبَنِا
Maksudnya: Allah mendidikku, maka Ia memberikan kepadaku 

sebaik-baik pendidikan.   

 

Akhlak yang ditonjolkan oleh junjungan besar nabi Muhammad s.a.w adalah akhlak 

al-Qur’an, baginda dididik oleh Allah s.w.t sehingga menjadi contoh kepada sekalian umat 

manusia.  

MATLAMAT PENDIDIKAN AL-QUR’AN 

Terdapat ayat al-Qur’an yang melandasi matlamat pendidikan dalam al-Qur’an, iaitu ayat 

30 surah al Baqarah: 

د  فايهَا وَيَ  سْفاك   وَإاذْ قاَلَ رَبُّكَ لالْمَلََئاكَةا إانِاِّ جَاعالٌ فِا الَْْرْضا خَلايفَةً قاَل وا أَتََْعَل  فايهَا مَن ي  فْسا
َمْداكَ وَن  قَداِّس  لَكَ قاَلَ إانِاِّ أَعْلَم  مَا لََ تَ عْلَم ونَ  مَاءَ وَنََْن  ن سَباِّح  بِا  ﴾ ٣٠﴿ الداِّ

Maksudnya: Dan (ingatlah) ketika Tuhanmu berfirman kepada 

malaikat: Sesungguhnya Aku hendak menjadikan seorang 

khalifah di bumi. Mereka bertanya: Adakah Engkau hendak 

menjadikan di bumi itu orang yang akan membuat bencana dan 

menumpahkan darah, padahal kami sentiasa mensucikan-Mu? 

Tuhan berfirman: Sesungguhnya Aku mengetahui akan apa yang 

kamu tidak mengetahuinya 

 

 

Ayat di atas menunjukkan bahawa tujuan Allah menjadikan manusia ialah agar 

manusia menyembahNya dengan ikhlas dan agar mereka menjadi khalifah Allah di muka 

bumi ini. 

Kandungan al-Qur’an merupakan acuan dalam membentuk sistem pendidikan di mana 

sistem pendidikan ini mempunyai objektif dan matlamat untuk melahirkan insan yang soleh 

serta bertamadun,  beriman dan beramal dengan ilmunya serta mampu memikul 

tanggungjawab sebagai hamba dan khalifah Allah bagi membangunkan diri, keluarga, 

masyarakat dan negara. Pendidikan al-Qur’an merangkumi aspek jasmani, rohani, emosi dan 

intelek berdasarkan prinsip Islam yang dipetik daripada al-Qur’an dan al-Sunnah.10  

Imam al-Ghazali menjelaskan matlamat pendidikan yang unggul perlu selaras dengan 

objektif kejadian manusia iaitu penguasaan ilmu tentang Allah s.w.t.11 Ilmu sedemikian 

meliputi ilmu tentang Pencipta dan ciptaanNya termasuk alam semesta, roh, keadaan yang 

berlaku selepas mati dan sebagainya. Lanjutan dari matlamat ini ialah menghampirkan diri 

dengan Allah s.w.t. dan ini mustahil akan berlaku kecuali melalui ilmu.12 Imam al-Ghazali 

dalam kitabnya Ihya` UlËmuddin mengatakan bahawa tujuan pendidikan Islam ialah 

“Mendekatkan diri kepada Allah”13.  

 
9 As-Suyuti, Jalaluddin ‘Abd al-RahmÉn, 1994 , Jami‘ al-AhÉdÊth, JÉmi‘ al-ØaghÊr wa zawÉ’iduhË wa Jami‘ 

al-KabÊr, no. hadith 780 Qismu al-awwal j.1. Beirut: DÉr al-Fikhr h 133  
10 Al-Ghazali, Muhammad Ibn Muhammad,1986, Ihya` UlËm al-DÊn,DÉr al-Kutub al-IlmÊyyah c.1,j.1 h.51 
11 Ibid 
12 Al-Zarkasyi, Hamid FahmÊ,1990, op.cit., h.54 
13 Ibid 

Walaupun al-Ghazali tidak menjelaskan secara khusus matlamat pendidikan al-Qur’an 

tetapi hanya menggunakan istilah pendidikan Islam, pendidikan Islam itu sebenarnya ialah 

pendikan al-Qur’an kerana al-Qur’an merupakan sumber kepada pendidikan Islam. 

Pendapat Imam al-Ghazali tadi menerangkan bahawa tujuan pendidikan Islam yang 

termasuk  dalam  pengajaran adalah semata-mata untuk mendekatkan diri kepada Allah s.w.t. 

melalui keimanan yang utuh kepadaNya serta beribadat hanya untukNya dan bukan untuk 

menjadikannya sebagai alat untuk bermegah-megah dalam kalangan manusia.  di samping 

menyempurnakan diri dengan akhlak terpuji.14 

Kesimpulannya, matlamat utama pendidikan dalam al-Qur’an ialah menjadikan 

manusia sebagai hamba Allah s.w.t serta merealisasikan pengabdian diri kepada Allah s.w.t.. 

Firman Allah dalam ayat 56 surah al-ZÉriyÉt::  

نسَ إالََّ لايَ عْب د ونا   ﴾ ٥٦﴿ وَمَا خَلَقْت  الْاْنَّ وَالْْا

Maksudnya: Dan Aku tidak menciptakan jin dan manusia 

melainkan untuk mereka menyembahKu 

CIRI-CIRI PENDIDIKAN AL-QUR’AN 

Antara ciri-ciri pendidikan al-Qur’an yang dipetik daripada pandangan ilmuan Islam dan 

dikupas daripada ayat al-Qur’an ialah Ia  datang daripada Allah15. Pendidikan al-Qur’an 

tiada campur tangan manusia atau makhluk lain kerana semua makhluk adalah lemah, tidak 

mampu mengetahui implikasi terhadap keputusan yang diambil dan tidak mampu 

menjangka apa yang akan berlaku ke atas dirinya. Di akhirnya manusia akan dipersoalkan 

terhadap tanggungjawab dan kewajipan yang tertulis dalam al-Qur’an. Pendidikan al-Qur’an 

juga  mempunyai keseimbangan antara kehidupan dunia dan akhirat, buktinya dapat dilihat 

melalui ayat al-Qur’an yang sentiasa menegaskan tentang galakan supaya manusia berusaha 

untuk kehidupan dunia berserta mengekalkan amalan untuk mencari keredhaanNya di 

akhirat. 

 Antara ciri-ciri pendidikan al-Qur’an juga ialah pendekatannya yang bersifat umum 

dan global, tidak tassub kepada satu kaum dan pandangan, tidak mengira bangsa atau 

doktrin, jantina, mazhab atau warna kulit. Ia merupakan pendidikan untuk umum dan untuk 

manusia sejagat. Al-Qur’an sahajalah satu-satunya pendidikan yang akan membawa semua 

yang bearada di bawah peraturannya menuju kebahagian hidup dunia dan akhirat16. 

Pendidikan al-Qur’an merupakan satu kurikulum yang tidak terhad untuk satu 

peraturan atau individu, bahkan ia sesuai untuk semua orang dan semua peraturan tanpa 

melihat perbezaan idealogi mahupun pandangan kerana sifatnya yang adil dan saksama 

merangkumi satu fikrah yang jelas untuk mencapai keadilan dan kesamarataan dalam 

masyarakat.17 Pendidikan al-Qur’an juga mementingkan keseimbangan antara rohani dan 

jasmani18  mengandungi fakta yang tepat  dan membuktikan apa yang berlaku di atas dunia 

ini  adalah tepat dan benar serta sama dengan apa yang telah diceritakan dalam al-Qur’an.19   

 
14 Abdul Halim Mat Diah,  1993. Tujuan pendidikan Islam , Jurnal Usuluddin Universiti Malaya, bil (1) h.13 
15 Al-QurshÊ, BÉkir SyarÊf (tt)  , al-NizÉm al-TarbawÊ fi al-‘IslÉm: DirÉsah MuqÉranah, c 1, DÉr al-KitÉb al-

’IslÉmÊ, h 232  
16 Al-‘ÓmilÊ, Ja‘far MurtadhÊ (2004) Al-SahÊh min SÊrah al-Rasul al-A‘zam, DÉr al-HadÊth li al TibÉ‘ah wa al 

Nashr. h 189 
17 Ahmad ‘Urwahriq (2004), Al-‘IslÉm FÊ Mughtriq al-Turuk,  lajnah al-Ta’lif wa al-BuhËth al –Ilmiah, 

muassasah al-Sibtain al-‘Alamiah 1426 h 52 
18 Ibid 
19 BÉkir SyarÊf (1378), op.cit h 323 

Muhammad QuÏb (1993), Manhaj al-Tarbiyah al-’Islammiyyah, Beirut: Dar al-Syuruq, c.4, j 1, h 323. 

 Selain itu, pendidikan al-Qur’an bersifat syÉmilah atau sempurna dan tidak bersifat 

juz’iyyah atau terpisah-pisah, sempurna dari segi program, aktiviti, tujuan dan kurikulum, 

merangkumi segala bidang seperti tarbiyah, dakwah, sosial, budaya, politik, ekonomi, 

pertahanan dan keamanan20. Bukti kesempurnaan pendidikan al-Qur’an dalam firmanNya 

dalam ayat  3 surah al-Maidah; 

سْلََمَ داينًا فَمَنا   عَلَيْك مْ الْيَ وْمَ أَكْمَلْت  لَك مْ داينَك مْ وَأتَْْمَْت    يت  لَك م  الْْا ناعْمَتِا وَرَضا
يمٌ   ﴾٣﴿ اضْط رَّ فِا مََْمَصَة  غَيَْْ م تَجَاناف  لْاِّاثُْ  فإَانَّ اللَّ هَ غَف ورٌ رَّحا

Maksudnya: Pada hari ini, Aku telah sempurnakan bagimu agama 

kamu, dan Aku telah cukupkan nikmat-Ku kepadamu, dan Aku 

telah redhakan Islam itu menjadi agamamu. Maka sesiapa yang 

terpaksa kerana lapar sedang ia tidak ingin melakukan dosa, maka 

sesungguhnya Allah Maha Pengampun, lagi Maha Mengasihani. 

 

Allah s.w.t telah menyatakan bahawa Dia telah menyempurnakan Islam untuk 

manusia dan hanya Islam yang merupakan agama yang diredhaiNya. Agama lain atau 

pendidikan lain tentunya tidak sempurna seperti pendidikan al-Qur’an. Kesempurnaan 

agama Islam itu membuktikan kesempurnaan al-Qur’an kerana al-Qur’an merupakan 

perlembagaan baginya. 

 Pendidikan al-Qur’an juga bersifat kontemporari iaitu sesuai dengan situasi dan 

keadaan, peristiwa, sikap, keperluan dan sasaran serta sesuai dengan nilai Islam sejagat. 

Islam merupakan agama untuk semua manusia dan juga rahmat bagi seluruh alam. 

Kehadiran Islam adalah untuk manfaat dunia dan juga untuk kebahagiaan makhluk  

khususnya manusia. Pendidikan al-Qur’an yang bersifat kontemporari ini mampu 

menyelesaikan masalah umat Islam dan boleh dirujuk oleh manusia untuk menyelesaikan 

permasalahan yang dihadapinya sepanjang masa. Firman Allah dalam ayat 53 surah Fussilat; 

َ لََ مْ أنََّه  الحَْقُّ أَوَلََْ يَكْفا بارَباِّكَ أَ  هامْ حَتََّّ يَ تَ بَيَّ نَّه  سَن رايهامْ آيََتانَا فِا الْْفاَقا وَفِا أنَف سا
 ﴾٥٣﴿ عَلَى ك لاِّ شَيْء  شَهايدٌ 

Kami akan perlihatkan kepada mereka tanda-tanda kekuasaan 

Kami di merata-rata tempat dan pada diri mereka sendiri, sehingga 

ternyata kepada mereka bahawa Al-Qur'an adalah benar. 

Belumkah cukup bagi mereka bahawa Tuhanmu mengetahui dan 

menyaksikan tiap-tiap sesuatu? 

Allah s.w.t. telah menceritakan bahawa Dia akan memperlihatkan kepada manusia 

akan kekuasaannya, sama ada melalui kejadian diri manusia sendiri sehingga manusia 

mengakui akan kebenaran dan kewujudanNya21. Ini jelas menunjukkan bahawa walaupun 

al-Qur’an diturunkan kepada nabi Muhammad s.a.w lebih dari 14 abad yang lalu tetapi 

sehingga sekarang banyak lagi perkara yang disebut dalam al-Qur’an masih dalam 

jangkauan pemikiran manusia dan masih diterokai dari masa ke semasa untuk membuktikan 

kebenarannya dan ini jelas membuktikan al-Qur’an masih boleh dirujuk hingga sekarang 

dan pada masa akan datang 

 

Kandungan Pendidikan al-Qur’an 

 

 
20 Ibid 
21 Ibid 

Al-Qur’an adalah merupakan kitab pendidikan yang pertama bagi umat Muhammad 

s.a.w.22. Kandungan pendidikan al-Qur’an merangkummi tiga aspek utama iaitu: 

Pendidikan Akidah 

Pendidikan akidah merangkumi keimanan dan kepercayaan dengan penuh tekad kepada 

Allah, malaikat, kitab yang diturunkan oleh Allah, keimanan kepada para nabi, hari kiamat, 

dan juga keimanan kepada qadha dan qadar23. Pendidikan akidah ini sangat penting kerana 

orientasi utama tidak sama dengan pendidikan umum di mana matlamatnya bukan 

penguasaan ilmu tetapi penanaman dan pengembangan akidah tauhid.24  

 

Aspek pendidikan akidah ini boleh dilihat pada ayat yang diturunkan antaranya  

dalam ayat 285 surah al-Baqarah: 

للَّ ها وَمَلََئاكَتاها وكَ ت باها وَر س    اَ أ نزالَ إاليَْها مان رَّباِّها وَالْم ؤْمان ونَ ك لٌّ آمَنَ بِا لاها آمَنَ الرَّس ول  بِا
عْنَا وَأَطَعْنَا غ فْراَنَكَ رَب َّنَا وَإاليَْكَ لََ ن  فَراِّق  بَيَْ أَحَد  ماِّن رُّس لاها وَ  قاَل وا سْاَ

يْ     ﴾٢٨٥﴿ الْمَصا

Maksudnya: Rasulullah telah beriman kepada apa yang 

diturunkan kepadanya dari Tuhannya, dan juga orang yang 

beriman; semuanya beriman kepada Allah, dan Malaikat-

malaikatNya, dan Kitab-kitabNya, dan Rasul-rasulNya. (katanya): 

Kami tidak membezakan antara seorang dengan yang lain dari 

Rasul-rasulnya. Mereka berkata lagi: Kami dengar dan kami taat. 

Kami pohonkan keampunanMu wahai Tuhan kami, dan 

kepadaMu jualah tempat kembali 

 

Aspek akidah dalam pendidikan al-Qur’an menghendaki manusia beriman kepada 

Allah s.w.t kerana beriman  kepada Allah adalah perkara yang paling penting dalam agama 

dan yang paling besar keperluannya dalam pendidikan kerana dasar kepercayaan terhadap 

kewujudan Allah tidak memerlukan falsafah mahupun hujah yang kompleks bahkan bukti 

kewujudan Allah dapat dilihat pada diri manusia sendiri ketika mana mereka menghadapi 

musibah mereka akan segera mengharapkan pertongan daripada Tuhan mereka.  

 
Selain itu kewujudan alam ini juga membuktikan kewujudan Penciptanya. Firman 

Allah s.w.t dalam ayat 101 surah Yunus: 

ق لا انظ روا ماذا فِا السَّماواتا وَالَْرضا وَما ت غنِا الْيَت  وَالنُّذ ر  عَن قَوم  لَ 
 ﴾١٠١ي ؤمانونَ﴿

Maksudnya: Katakanlah (wahai Muhammad): Perhatikanlah dan 

fikirkanlah apa yang ada di langit dan di bumi (dari segala 

kejadian yang menakjubkan, yang membuktikan keesaan Allah 

dan kekuasaanNya). Dalam pada itu, segala tanda dan bukti (yang 

menunjukkan kekuasaan Allah) dan segala Rasul (yang 

 
22 Ibid h.13 
23Halas DawËd, 2006, WaqafÉt fi ma‘Élim al-‘AqÊdah al-’IslÉmiyyah, Ghazzah: Maktabah ‘ÓfÉq h . 98 
24 Kadar M. Yusuf, M.AG (2013),  Tafsir Tarbawi Pesan-pesan Al-Qur’an Tentang Pendidikan,  Perpustakan 

Nasional,c.1, h.5-6 

menyampaikan perintah-perintah Allah dan memberi amaran), 

tidak akan memberi faedah kepada orang-orang yang tidak 

menaruh kepercayaan kepadanya. 
 

Kewujudan kehidupan sekeliling manusia juga mampu mengukuhkan lagi keimanan 

kepada Allah s.w.t dan menambahkan keyakinan terhadap kewujudanNya dengan berfikir, 

bertadabbur kepada segala ciptaanNya dan percaya bahawa segala ciptaanNya adalah untuk 

kegunaan manusia. Firman Allah dalam ayat 17-20 surah al-Ghashiyah: 

بالا كَيْ  وَإالََ السَّمَاءا كَيْفَ  ﴾١٧خ لاقَتْ﴿  فَ أفََلََ ينَظ ر ونَ إالََ الْْا
بَتْ  ﴾١٨﴿ ر فاعَتْ  ﴾وَإالََ الَْْرْضا كَيْفَ ١٩﴿ وَإالََ الْاْبَالا كَيْفَ ن صا

  ﴾٢٠﴿ س طاحَتْ 

Maksudnya: Tidakkah mereka memperhatikan keadaan unta, 

bagaimana ia diciptakan? Dan keadaan langit, bagaimana ia 

ditinggikan binaannya.? Dan keadaan gunung-ganang, bagaimana 

ia ditegakkan? Dan keadaan bumi, bagaimana ia dihamparkan? 

Pendidikan Ibadah 

Pendidikan Ibadah merupakan satu sistem yang mengatur hubungan manusia dengan Allah 

dan manusia sesama manusia begitu juga manusia dengan alam. Ibadah ialah ketaatan 

mutlak kepada Allah dan tunduk kepadaNya serta melakukan apa yang Dia mahu dan 

meninggalkan apa yang diharamkannya. Melakukan ibadat adalah lambang keimanaan 

seseorang terhadap penciptaNya. Sebagai contoh, solat adalah lambang keimanan dengan 

kata-kata dan perbuatan, zakat pula bukti keimanan dengan membelanjakan harta benda 

pada jalan Allah, manakala puasa pula bukti keimanan dengan sabar menahan lapar, 

begitulah haji lambang keimanan melalui ibadah fizikal dan pengorbanan kewangan kerana 

Allah s.w.t. Segala ibadat ini menunjukkan kehadiran iman dalam keadaan hati yang ikhlas 

kerana Allah.25 Pendidikan ibadah yang terdapat dalam al-Qur’an boleh dilihat pada firman 

Allah dalam ayat 2-3 surah al-Anfal: 

اَ لَت ق لوبِ  م وَإاذا ت لايَت عَلَيهام آيَت ه  زادَته م إيمانًً   إانََّّ ؤمانونَ الَّذينَ إاذا ذ كارَ اللَّ ه  وَجا
 
الم

 ﴾٣﴿ الَّذينَ ي قيمونَ الصَّلَةَ وَمِاِّا رَزَقناه م ي نفاقونَ  ﴾٢﴿ وَعَلى رَبِاِّام يَ تَ وكََّلونَ 

Maksudnya: Sesungguhnya orang yang beriman itu apabila 

disebut nama Allah gementarlah hati mereka; dan apabila 

dibacakan kepada mereka ayat-ayat-Nya, menjadikan mereka 

bertambah iman, dan kepada Tuhan mereka jualah mereka 

berserah. Iaitu orang yang mendirikan sembahyang dan yang 

mendermakan sebahagian dari apa yang Kami kurniakan kepada 

mereka. 

 

 

 
25DawËd DarwÊsh Halas (2008), ’i‘dÉd al-’InsÉan al-SÉlih fi Öau‘ al-Tarbiyah al-Qur’Éniyyah, Kertas kerja 

yang dibentangkan dalam seminar antarabangsa kali pertama tentang al-Qur’an dan peranannya dalam 

menyelesaikan masalah umat manusia, Universiti Islam, Gaza 

Dan ayat 1-4 surah al-Mu’minun: 

ع ونَ  ﴾١﴿ قَدْ أفَْ لَحَ الْم ؤْمان ونَ  وَالَّذاينَ ه مْ عَنا  ﴾٢﴿ الَّذاينَ ه مْ فِا صَلََتهاامْ خَاشا
 ﴾٤﴿ فاَعال ونَ وَالَّذاينَ ه مْ لالزَّكَاةا   ﴾٣﴿ اللَّغْوا م عْراض ونَ 

Maksudnya: Sesungguhnya berjayalah orang yang beriman.Iaitu 

mereka yang khusyuk dalam sembahyangnya.Dan mereka yang 

menjauhkan diri dari perbuatan dan perkataan yang sia-sia.Dan 

mereka yang berusaha membersihkan hartanya dengan 

menunaikan zakat harta itu. 

 
Antara matlamat kefardhuan ibadat ini adalah untuk mendidik hati dan jasad supaya 

berpaut dengan Allah s.w.t. terutamanya melalui ibadat solat kerana solat mendidik manusia 

berterima kasih kepada Penciptanya. 

  Melalui ibadat zakat pula, tujuannya adalah untuk mendidik manusia supaya taat 

kepada perintah Allah, memerangi sifat mementingkan diri sendiri dan individualisme, 

menanamkan sifat tolong menolong, bantu membantu serta berkongsi duka yang dirasai oleh 

orang lain dalam masyarakat dengan cara bersedekah dan mengorbankan hartanya untuk 

keperluan golongan yang kurang bernasib baik.26  

 Begitulah dengan puasa, ia mampu mendidik rohani untuk mengawal keinginan 

nafsu. Puasa juga mampu mendidik seseorang berfikir tentang keperluan golongan miskin 

serta menanam semangat perpaduan dalam masyarakat, di samping melahirkan 

kesaksamaan dalam kalangan ahli masyarakat. Puasa mendidik individu merasakan bahawa 

mereka mempunyai hak yang sama rata untuk melaksanakan kewajipan agama walaupun 

mereka daripada golongan yang berbeza sama ada kaya atau miskin, lemah atau kuat27 

 Adapun ibadat Haji pula, ia  sebagai pendidikan kerohanian, sosial, moral dan fizikal. 

Melalui ibadat haji dapat membentuk ketaatan melalui aktiviti fizikal yang lasak untuk 

membuktikan ketaatan dan kesetiaan kepada Allah s.w.t, di samping  membersihkan diri 

daripada segala bentuk dosa serta membentuk kehidupan yang baharu yang lebih dekat 

kepada Allah s.w.t. Haji melambangkan perpaduan, kesatuan atas tujuan yang sama untuk 

semua umat Islam. Perbezaan budaya, sosial, bangsa, warna kulit, bahasa dan adat dapat 

disatukan, perasaan persaudaraan dapat dilahirkan di bawah satu ibadat ini28. 

Pendidikan ibadah bukan sekadar ritual yang dijalankan dengan disertai  kata-kata, 

tetapi merupakan satu cara untuk membaiki jiwa dan membuatkan manusia dapat merasai 

kegembiraan di dunia dan kebahagiaan serta kemenangan di akhirat. Pendidikan tidak akan 

sempurna tanpa gabungan  keimanan dengan ibadat kerana kepercayaan dan keimanan 

kepada Pencipta memerlukan bukti melalui ibadat. Ini jelas dapat dilihat melalui bukti 

penyertaan ibadat selepas keimanan dalam beberapa ayat al-Qur’an, antaranya  yang 

terdapat dalam firman Allah dalam ayat 3 surah al-Asr: 

نسَانَ لفَاي خ سْر   لحَْقاِّ إالََّ الَّ  ﴾٢﴿ إانَّ الْْا اَتا وَتَ وَاصَوْا بِا ذاينَ آمَن وا وَعَمال وا الصَّالحا
لصَّبْا   ﴾٣﴿ وَتَ وَاصَوْا بِا

Maksudnya: Sesungguhnya manusia itu dalam kerugian.Kecuali 

orang-orang yang beriman dan beramal salih, dan mereka pula 

 
26 ibid 
27 ibid 
28 Ibid 



Salihin, Ahmad Najib & Wan Rohani 

10 

berpesan-pesan dengan kebenaran serta berpesan-pesan dengan 

sabar. 
  

Pendidikan Akhlak 

Pendidikan akhlak merupakan elemen paling penting dalam kandungan pendidikan al-

Qur’an. Imam al-Ghazali telah menjelaskan bahawa menghiasi diri dengan akhlak yang baik 

dan meninggalkan akhlak yang buruk adalah matlamat utama pendidikan Islam. Al-Qur’an 

sangat menitikberatkan pendidikan akhlak, buktinya dapat dilihat dalam hampir kesemua 

halamannya menekankan kepentingan moral serta menyeru manusia supaya menghiasi diri 

dengan sifat terpuji seperti takwa, kejujuran, keadilan, toleransi, kesabaran, pengampunan, 

pengurusan kemarahan, rendah hati, belas kasihan, kasih sayang, memberi, pengorbanan dan 

jihad. Al-Qur’an juga mengutuk sifat terkeji seperti ketidakadilan, kezaliman, berbohong, 

munafik, agresif,  ketamakan, mengumpat, sumpah palsu dan pengintipan. Akhlak yang baik 

terpancar daripada ibadat yang sempurna yang dilakukan oleh umat Islam. Nabi Muhamad 

s.a.w mengaitkan ibadat dengan akhlak dalam hadisnya:29  
 

 من هجر ما نهى الله عنه   المسلم من سلم المسلمون من لسانه ويده، والمهاجر

Maksudnya: Seorang muslim adalah orang yang kaum muslimin 

selamat dari lisan dan tangannya, dan seorang muhajir adalah 

orang yang meninggalkan apa yang dilarang oleh Allah 

 

Di sini dapat disimpulkan bahawa pendidikan Akhlak merupakan pendidikan yang 

bertujuan membentuk peribadi muslim selaras dengan kehendak dan tuntutan syariat Islam. 

Akhlak merupakan perbuatan yang bersangkut paut dengan Khaliq atau Pencipta. Al-Qur’an 

telah memberikan contoh akhlak yang terbaik sebagai panduan untuk manusia. Akhlak yang 

baik terpancar daripada ibadat yang sempurna, ibadat yang sempurna pula lahir daripada 

keimanan yang utuh. Oleh itu, ketiga-tiga aspek ini tidak dapat dipisahkan dan ianya 

termaktub dalam wahyu yang diturunkan oleh Allah s.w.t kepada kekasihNya rasul terakhir 

nabi Muhammad s.a.w agar disampaikan kepada umatnya bagi membentuk satu umat yang 

paling agung, umat terpilih sepertimana dilambangkan dalam ayat  110  surah Él-‘ImrÉn 

هَوْنَ عَنا الْم نكَرا وَت  ؤْمان ونَ ك نت مْ خَيَْْ أ مَّة  أ خْراجَتْ لالنَّاسا تََْم ر و  لْمَعْر وفا وَتَ ن ْ نَ بِا
ق ونَ  للَّ ها وَلَوْ آمَنَ أهَْل  الْكاتَابا لَكَانَ خَيْْاً لََّ م ماِّن ْه م  الْم ؤْمان ونَ وَأَكْثَ ر ه م  الْفَاسا بِا

﴿١١٠﴾ 

Maksudnya: Kamu adalah sebaik-baik umat yang dilahirkan bagi 

(faedah) umat manusia, (kerana) kamu menyuruh berbuat segala 

perkara yang baik dan melarang daripada yang mungkar, serta 

kamu pula beriman kepada Allah. Dan kalaulah Ahli Kitab itu 

beriman, tentulah itu lebih baik bagi mereka. (Tetapi) di antara 

mereka ada yang beriman, dan kebanyakan mereka orang yang 

fasik 

 

 
29 Abu Muhammad, Ismail bin Ibrahim bin Bardazabah, Sahih Bukhari, no 6484, bab al-’IntiÍa’ ‘an al-Ma‘ÉÎÊ, 

, Kahirah: Maktabah al-TaufÊqiyyah, (2008), juz 4, h 179 

Sebagai umat yang terpilih wajarlah beramal dengan ajaran al-Qur’an dan melengkapi 

dirinya melalui pendidikan yang terkandung dalam al-Qur’an yang merangkumi tiga aspek 

utama yang disebut tadi iaitu aspek akidah, ibadah adan akhlak.  

KAEDAH PENDIDIKAN AL-QUR’AN 

Asas pendidikan Al-Qur’an adalah untuk menjadikan orang yang beramal dengannya 

sebagai manusia yang sempurna dan bertaqwa. Terdapat kaedah tersendiri dalam al-Quran 

untuk mendidik manusia menuju jalan Allah. Kaedah ini amat sesuai dan selari dengan 

kehendak serta matlamat pendidikan Islam dan sangat berkesan bagi melahirkan insan 

cemerlang di dunia dan akhirat30. Kaedah tersebut dirumuskan dalam kategori berikut:.  

Pemilihan gaya bahasa yang sesuai 

Kata-kata dan gaya bahasa yang digunakan oleh al-Quran adalah unik dan pelbagai31, 

antarnya ialah menggunakan bidalan dan misalan dan perdebatan yang boleh memaparkan 

bukti untuk mengukuhkan lagi pandangan dan hujah32. Terdapat juga gaya bahasa ungkapan 

pertentang iaitu dengan mendatangkan dua pengertian yang berlawanan33. Antaranya seperti 

yang terdapat dalam ayat yang dimulakan dengan perintah melakukan kebaikan dan disusuli 

dengan tegahan melakukan kemungkaran seperti mana ayat114 surah  Él ‘ImrÉn 114 

 

را   للَّ ها وَالْيَ وْما الْْخا هَوْنَ عَنا الْم نكَرا ي  ؤْمان ونَ بِا لْمَعْر وفا وَيَ ن ْ   وَيََْم ر ونَ بِا
 ﴾١١٤﴿ وَي سَاراع ونَ فِا الَْْيْْاَتا وَأ ولَ ئٰاكَ مانَ الصَّالحاايَ 

 

Maksudnya: Mereka beriman kepada Allah dan hari Akhirat, 

dan menyuruh berbuat perkara yang baik, dan melarang 

daripada segala perkara yang salah, dan mereka pula segera 

pada mengerjakan berbagai-bagai kebajikan. Mereka itu adalah 

dari orang yang salih. 

 

Ungkapan pertentangan seperti di atas adalah  لْمَعْر وفا هَوْنَ عَنا الْم نكَرا وَيََمْ ر ونَ بِا وَيَ ن ْ  

bertujuan menjelaskan perkara yang wajib dilakukan oleh manusia dan perkara yang perlu 

ditinggalkan oleh mereka. Begitulah dalam ayat Pendidikan dalam al-Quran terdapat gaya 

bahasa seperti ayat berbentuk pembatasan skop bertujuan mendahulukan perkataan yang 

hendak difokuskan34 seperti dalam ayat 6 surah al-Kafirun; 

َ داينا  ﴾٦﴿ لَك مْ داين ك مْ وَلِا  
Bagi kamu agama kamu, dan bagiku agamaku. 

  

 
30 Rosnani Hamid & Suhanim Abdullah (2012), Pendidikkan Keibubapaan Berdasarkan surah Luqman, UUM 

Press c.1, h.13 
31 Al-RÉghib a-AÎfihÉnÊ (2009), MufradÉt ’alfÉz al-Qur’Én, DÉr al-Qalam, h. 516 
32 Abd al-Rahman Hasan (1996), Fikh dakwah ila Allah wa Fikh al-NuÎh wa al-’IrsyÉd wa al-’Amr bi al-

Ma‘rËf wa al-NaÖyi bi al-Munkar, Damsyiq : Dar al-Qalam, c1, h. 637 
33 Muhamad ‘AlawÊ nin ‘AbÊ Bakr al-kÉf (2008), al-BalÉghah, al-Ma‘ÉnÊ al-BayÉn al-BadÊ‘, Beirut: DÉr al-

MinhÉj, h. 375 
34 Abdullah bin ‘AqÊl al-‘AqÊlÊ al-MiÎr, Syarh ’Ibnu ‘AqÊl, c20, (Kaherah: DÉr al-TurÉth, 1080) j3, h.297 



Salihin, Ahmad Najib & Wan Rohani 

12 

Ayat ini sepatutnya dikemudiankan لكم kerana ia adalah prediket (خبر) dalam ayat, 

tetapi di sini didahulukan bertujuan untuk menjelaskan bahawa hanya untuk orang kafir 

agama mereka dan hanya untuk kita agama kita.  

Selain itu, dalam al-Quran juga terdapat penggunaan panggilan dan seruan yang sesuai 

dengan sasaran seperti wahai orang-oarang yang beriman, wahai anak kecilku. Selaian 

daripada itu terdapat kaedah penggunaan bahasa yang digunakan oleh al-Quran seperti 

penegasan, ancaman ugutan dan sebagainya untuk mengajak manusia menuju jalan yang 

diredhai Allah s.w.t. Gaya Bahasa berbentuk nasihat juga digunakan untuk menarik minat 

supaya patuh kepada segala suruhan dan larangan.35 Gaya bahasa motivasi atau dikenali 

sebagai kaedah al-TarghÊb  turut digunakan iaitu  gaya Bahasa berbentuk galakan dan 

rangsangan kepada umat manusia seluruhnya dalam bentuk ganjaran pahala dan balasan 

baik supaya mereka sentiasa berbuat baik dan meninggalkan segala tegahan sepanjang 

menjalani liku- liku kehidupan di dunia ini.36. 

Memberi prioriti 

Pendidikan dalam ayat al-Qur’an mengutamakan perkara-perkara yang lebih penting. 

Sebagai contoh, ayat berbentuk akidah  dimulakan dengan tauhid kepada Allah s.w.t serta 

larangan dan tegahan mensyirikkanNya merangkumi suruhan mengesakanNya, kemudian 

diikuti dengan tuntutan beriman dengan malaikat, kitab, rasul, hari kiamat serta qadha dan 

qadar sebagai mana dalam ayat 285 surah al-Baqarah : 

للَّ ها وَمَلََئاكَتاها وكَ ت باها وَر س   اَ أ نزالَ إاليَْها مان رَّباِّها وَالْم ؤْمان ونَ ك لٌّ آمَنَ بِا   لاها آمَنَ الرَّس ول  بِا

Maksudnya: Rasulullah telah beriman kepada apa yang 

diturunkan kepadanya dari Tuhannya, dan juga orang yang 

beriman; semuanya beriman kepada Allah, dan Malaikat-

malaikat-Nya, dan Kitab-kitab-Nya, dan Rasul-rasulNya 

 

Manakala dalam ayat berbentuk ibadat pula memperlihatkan ibadat yang lebih penting 

disebut terlebih dahulu seperti suruhan menunaikan solat disebut sebelum suruhan 

menunaikan zakat seperti dalam  ayat  43 surah a-Baqarah: 

 ﴾٤٣﴿ وَأقَايم وا الصَّلََةَ وَآت وا الزَّكَاةَ وَاركَْع وا مَعَ الرَّاكاعايَ 
Maksudnya: Dan dirikanlah kamu akan sembahyang dan rukuklah 

kamu semua bersama-sama orang yang rukuk 

 

Begitulah susunan kepentingan tanggungjawab terhadap sesama manusia yang lebih 

hampir terlebih dahulu kemudian barulah Allah s.w.t. mengingatkan mereka tentang 

tanggungjawab kemasyarakatan.37 Seperti dalam ayat 36 surah al-Nisa’: 

لْوَالادَيْنا إاحْسَانًً  ئًا وَبِا وَباذاي الْق رْبََٰ وَالْيَ تَامَىٰ وَاعْب د وا اللَّ هَ وَلََ ت شْراك وا باها شَي ْ
لْْنَبا وَابْنا السَّ  با بِا بايلا وَمَا وَالْمَسَاكايا وَالْْاَرا ذاي الْق رْبََٰ وَالْْاَرا الْْ ن با وَالصَّاحا

 ﴾٣٦﴿ إانَّ اللَّ هَ لََ يُ ابُّ مَن كَانَ مَ ْتَالًَ فَخ وراً مَلَكَتْ أيَْماَن ك مْ 

 
35 Ibid, h.21 
36 Al-Mundhiri, Imam al-HÉfiz ZakÊ al-Din, ‘Abd al-‘Azim Ibn ‘Abd al-Qawiyy (1994), al-TarghÊb wa al-

TarhÊb, j. 1. al-Kaherah:Dar al-Hadith, h.19. 
37 Ibid, h. 161 

Maksudnya: Dan sembahlah Allah dan janganlah kamu sekutukan 

Dia dengan sesuatu apa jua; dan berbuat baiklah kepada kedua 

ibubapa, dan kaum kerabat dan anak-anak yatim, dan orang 

miskin, dan jiran tetangga yang dekat, dan jiran tetangga yang 

jauh, dan rakan sejawat, dan orang musafir yang terlantar, dan 

juga hamba yang kamu miliki. Sesungguhnya Allah tidak suka 

orang yang sombong dan membanggakan diri. 

 

Kaedah pendidikan dalam ayat ini boleh dilihat pada perintah berbuat baik kepada 

masyarakat di mana al-Quran mengajar kita mengutamakan orang yang lebih hampir iaitu 

bermula dengan saudara mara, kaum kerabat, kemudian disusuli anak yatim dan orang 

miskin, jiran tetangga yang dekat, kemudian  jiran tetangga yang jauh, rakan sejawat dan 

seterusnya. Kaedah ini mengajar manusia supaya mementingkan yang dekat dan tidak 

melupakan yang jauh kerana semua manusia terutamanya orang yang beriman adalah 

bersaudara.  

Menyertakan hujah serta contoh dan teladan 

Kaedah pendidikan al-Quran sangat jelas dan boleh dicapai oleh manusia, di mana ia 

membentangkan alasan yang kukuh bagi setiap penjelasan, larangan dan suruhan yang 

diutarakan. Setiap perintah atau larangan disertakan dengan alasan-alasan yang munasabah 

bertujuan menguatkan sebab dan hujah terhadap suruhan dan larangan tersebut38. Sebagai 

contoh pada suruhan berpuasa, Allah telah menerangkan pada akhir ayat kefardhuan puasa 

bahawa pada akhirnya nanti dengan berpuasa manusia akan mendapat balasan sebuah 

ketakwaan sepertimana ayat: 

يََ أيَ ُّهَا الَّذاينَ آمَن وا ك تابَ عَلَيْك م  الصاِّيَام  كَمَا ك تابَ عَلَى الَّذاينَ مان قَ بْلاك مْ لعََلَّك مْ 
 ﴾١٨٣﴿ تَ ت َّق ونَ 

Maksudnya: Wahai orang-orang yang beriman! Kamu diwajibkan 

berpuasa sebagaimana diwajibkan atas orang yang terdahulu 

daripada kamu, supaya kamu bertakwa. 
 

Selain itu juga, Al-Quran tidak menyuruh dan melarang manusia tanpa memberi 

contoh terlebih dahulu.39 Pendidikan al-Qur’an terutamanya pendidikan terhadap kanak-

kanak disarankan dengan cara memberi contoh dan teladan, kerana golongan kanak-kanak 

lebih mudah mengikuti apa yang ditunjukkan oleh orang lain. Sebagai mana al-Qur’an 

menyarankan meniru akhlak dan tingkah laku Rasulullah s.a.w kerana baginda adalah 

contoh terbaik  untuk sesiapa sahaja yang mengharapkan balasan baik daripada Allah s.w.t. 

di hari akhirat kelak. Firman Allah dalam ayat 21 surah al-Ahzab: 

رَ وَذكََرَ أ سْوَةٌ حَسَنَةٌ لاِّمَن كَانَ يَ رْج و اللَّ هَ وَا   لَّقَدْ كَانَ لَك مْ فِا رَس ولا اللَّ ها  لْيَ وْمَ الْْخا
 ﴾٢١﴿ اللَّ هَ كَثايْاً

Maksudnya: Sesungguhnya, adalah bagimu pada diri Rasulullah 

itu contoh ikutan yang baik, iaitu bagi orang yang sentiasa 

 
 
39 Ali Ahmad MadkËr,1990,  Manhaj al-Tarbiyah fi al-Tasauwur al-“IslÉmÊ, Dar al-Nahdhah al-‘Arabiyyah li 

al-TibÉ‘ah wa al-Nashr, h324 

mengharapkan keredhaan Allah dan balasan baik hari akhirat, 

serta ia pula menyebut dan banyak mengingati Allah. 

 

Contoh yang ditonjolkan melalui nabi Ibrahim dan pengikut-pengikutnya adalah 

contoh yang baik untuk semua dalam mendidik umat manusia mengabdikan diri hanya 

kepada Allah Yang Maha Esa. Begitulah contoh dan teladan yang ditunjukkan oleh nabi 

kepada para sahabat, isteri dan anak-anak melalui keindahan akhlaknya, cara beribadah, cara 

bermuamalah dengan sesama muslim dan bukan muslim. Rasulullah s.a.w juga telah 

memberi contoh bagaimana menjadi anak yang baik, ayah yang baik, suami yang baik, 

saudara yang baik dan pemimpin yang baik sehinggalah ditegaskan tentang keteladanan 

yang baik yang ditonjolkan oleh baginda s.a.w dalam ayat al-Qur’an, antaranya firman Allah 

dalam ayat 4 surah al-Mumtahanah: 

فِا إابْ راَهايمَ وَالَّذاينَ مَعَه  إاذْ قاَل وا لاقَوْماهامْ إانًَّ ب  رَآء   قَدْ كَانَتْ لَك مْ أ سْوَةٌ حَسَنَةٌ  
نَ نَا وَبَ ي ْنَك م  الْعَدَاوَة  وَالْبَ غْضَاء   مانك مْ وَمِاَّا تَ عْب د ونَ مان د ونا اللَّ ها كَفَرْنًَ باك مْ وَبَدَا بَ ي ْ

للَّ ها وَحْدَه  إالََّ ق َ  بَايها لََْسْتَ غْفارَنَّ لَكَ وَمَا أمَْلاك  لَكَ أبََدًا حَتََّّ ت  ؤْمان وا بِا وْلَ إابْ راَهايمَ لْا
يْ   نَا وَإاليَْكَ الْمَصا لْنَا وَإاليَْكَ أنََ ب ْ  ﴾٤﴿ مانَ اللَّ ها مان شَيْء  رَّب َّنَا عَلَيْكَ تَ وكََّ

Maksudnya: Sesungguhnya adalah bagi kamu pada Nabi Ibrahim 

dan pengikut-pengikutnya contoh ikutan yang baik, semasa 

mereka berkata kepada kaumnya: Sesungguhnya kami berlepas 

diri daripada kamu dan daripada apa yang kamu sembah yang 

lain dari Allah; kami ingkarkan penyembahan kamu dan 

nyatalah permusuhan dan kebencian di antara kami denganmu 

selama-lamanya, sehingga kamu menyembah Allah Yang Esa, 

kecuali ucapan Ibrahim kepada bapanya: Aku akan memohon 

keampunan bagimu, dan aku tidak berkuasa menahan (azab) dari 

Allah sedikitpun daripada menimpamu. (Ibrahim berkata): 

Wahai Tuhan kami! Kepada-Mu kami berserah diri, dan kepada-

Mu kami bertaubat, serta kepada-Mu jua tempat kembali! 

 

Semua keterangan di atas membuktikan bahawa al-Quran tidak pernah menyuruh 

manusia melakukan amalan tanpa alasan yang kukuh dan tanpa memberi petunjuk terlebih 

dahulu. Oleh itu, amat wajar bagi manusia menjadikan al-Qur’an sebagai panduan hidup 

dalam semua urusan sama ada berkaitan akidah, ibadah mahupun penbentukan akhlak.  

Kaedah yang diberikan oleh al-Qur’an adalah sesuai dengan semua jenis manusia yang 

dijadikan oleh Allah s.w.t dalam keadaan  berbeza-beza jantina, bangsa dan kaum serta 

berlainan latar belakang. Kepelbagaian kaedah yang diajarkan oleh al-Qur’an boleh dipilih 

dan digunakan oleh para pendidik mengikut latar belakang anak didik masing-masing. 

 

PENUTUP 

Al-Qu’ran merupakan panduan dalam pendidikan kerana ciri-ciri, matlamat, tujuan dan 

kaedah pendidikannya yang tersendiri berbeza dengan pendidikan ciptaan manusia. Oleh 

itu, wajar dijadikan pendidikan al-Qur’an sebagi acuan untuk membentuk peribadi dan 

sahsiah muslim agar menepati dengan tujuan mereka diciptakan iaitu mengabdikan diri 

kepada Allah Pencipta sekelian alam. 

